
Í eini 20 ár hava føroyingar, sum fylgja tað allar 
minsta við í miðlunum, vitað, at eitt ávíst tollmál 
hevur verið í Sørvági. Sama við eini ávísari flaka­
maskinu, einum fiskiloyvi, eini ferð til New York 
og so framvegis. Alt meiri og minni prógvað ella 
óprógvað. Og nú hetta kvøldið í Degi og Viku, eftir 
at løgmaður hevði gjørt tað, sum vit øll helst vistu 
at hann fór at gera – nevniliga einki, varð so øll 
framhaldssendingin skorin niður í nakrar minuttir 
og borðreidd fyri okkum aftur. Og fjøldin er ósamd, 
tí er hetta borandi og sakligur journalistikkur, 
forfylging ella okkurt heilt triðja? 

Valla ber til sakliga longur at tosa um hetta málið. 
Tí tað endar altíð við verju ella álopi. Rættiliga 
trupult gerst tað, nú miðlarnir fara í hesar somu 
skotgravir. Tí eg havi staðfest, at hvørja ferð KVF 
ber hetta málið fram, og tað ger KVF mangan, 
er bara spurningurin um tímar, fyrr enn VP er á 
breddanum við viðmerking frá ad-hoc toyminum, 
sambandsmanni, eygleiðara ella onkrum 
heilt øðrum, sum kann vera hvør sum helst 
huldumaður. Og eg spyrji meg sjálvan hví so er, og 
um KVF er serliga treiskt í júst hesum málinum, og 
hví tað so er? 

Men hvussu eg so vendi og snari, standi eg eftir 
við kensluni, at her er ikki alt rætt. Tað, sum víst 
hevur verið á í øllum hesum málunum, er ikki 
reiðiligur atburður, sum fólk flest góðtaka ella 
loyva sær sjálvum. Hetta eru viðurskifti, sum 
tyngja persónliga, fyri flokkin og nú fyri alla 
politisku skipanina. Og tað er álvarsamt. Serliga tá 
ið tað eftir øllum at døma als onga avleiðing fær 
yvirhøvur. 

Sum tað stendur í brúðarvísuni, “skal tíð til alt, og 
ein er tíðin at dansa”. Og ein er tíðin at siga, at nú 
er nóg mikið. Nú er best, at eg víki, so onnur kunnu 
halda á í friði og samstarvi. Ella at floksleiðslan 
ger tað. Tann tíðin haldi eg er bæði komin og farin, 
tá ið tað viðvíkur fíggjarmálaráðharra okkara – og 
helst onkrum øðrum politikara eisini. Sekur ella 
ósekur er í grundini líka mikið. Sjálvandi ikki hjá 
honum, men tá ið tað viðvíkur politikkinum og 
kósini. Tað eigur ein flokkur ella ein løgmaður at 
tora at siga. Tí eingin leikari er størri enn liðið og 
leikarar koma og fara, men liðið heldur á. 

Tað fer tó ikki at henda í hesum førinum, tí tað 
snýr seg ikki um politikk, men um persónar. 
Persónar við ego til hæddar sum háhús og sum 
halda fast í valdinum, um so alt raplar kring 
teir. Teir eru sum Narcissus í gamla Grikkalandi. 
Forelskaðir í sær sjálvum. Og ást fjalir lýti.  

Magnus Tausen
stjóri fyri Námi

Narcissus!

kjakkjak

Herálvur Jacobsen
formaður Føroya 
Lærarafelags

Í grein á Facebook sunnu­
dagin 8. juni, sigur ein lær­
ari sína hugasan um øktu 
arbeiðsbyrðuna, sum er áløgd 
lærarum. M.a eru próvtøku­
krøv og próvtøkuuppgávur 
broytt í innihaldi og økt 
í vavi, so fyrireikingin og 
rættiarbeiðið er vaksið mun­
andi. Lærarar skulu skriva 
undirvísingargongdir og 
ársætlanir, synopsur og finna 
ókendan tekst o.s.fr. Hon 
trýr als ikki uppá, at vit við 
hesum fáa ein betri skúla, og 
hvør er tá ætlanin við nýggju 
uppgávunum? Ein annar sera 
viðkomandi spurningur, hon 
setur er: “Hvør hevur avgjørt, 
at tað skal verða so”? Eg fari 
ikki at endurgeva alla grein­
ina her, hóast innihaldið er 
viðkomandi og rakar nakrar 
sera grundleggjandi spurn­
ingar um skúlaskap og lær­
ing. Undirtøkan, greinin fær 
millum lærarar, talar sítt 
klára mál. Av teimum 560 
limunum í Facebook-bólk­
inum hava 150 longu viðmælt 
(mær dámar) og aðrir 50 hava 
gjørt viðmerkingar. Talan er 
um spurdómar, sum lærarar 
kenna seg aftur í.

Økta arbeiðsbyrðan er í 
stórari andsøgn til sparing­
arnar á fólkaskúlaøkinum 
seinnu árini. Sparingar, 
sum m.a. hava havt við sær, 
at lærarar eru álagdir at 
undirvísa fleiri tímar, sam­
stundis sum tíðin til aðrar 
uppgávur er munandi skerd. 
Líka so álvarsamt er tað tó, at 
lærarar í stóran mun síggja 
øktu krøvini um skjalfesting 
sum óneyðugt og tíðarkrevj­
andi arbeiði, uttan stórvegis 
meining. Tíðin hevði verið 
nógv betur brúkt til at fyri­
reika undirvísing ella til 
samveru við næmingarnar. 
Kenslan av eftirliti og av at 
skriva til leiðsluna, sum kort­
ini ikki hevur stundir at lesa, 
er ikki ókend.

Spurningin um, hvør ið 
hevur avgjørt, at tað skal 
verða so, fari eg ikki at svara. 
Tann spurningin kunnu 

avvarðandi myndugleikar 
svara, hóast eg ivist stórliga í, 
at avvarðandi myndugleikar 
hava nakað svar. Men tað ber 
til at hugleiða um, hví støðan 
er sum hon er.

Øll vita, at okkarar skúla­
politikkur meira og minni 
hevur fyrimynd í donskun 
skúlapolitikki. At vit støðugt 
hava kopierað danskar 
skúlatankar er fyrigeviligt, 
men vandamálið er, at tað í 
stóran mun hevur sloppið 
okkum undan at orða okkara 
egna skúlapolitikk og av tí 
sama hevur orðaskiftið um 
fólkaskúlan í stóran mun 
snúð seg um smálutir heldur 
enn um grundleggjandi inni­
hald og virði.

Fyri góðum tjúgu árum 
síðan byrjaði vend at koma í 
donsku fólkaskúlahugsanina. 
Í 1991 luttók danski fólka­
skúlin fyri fyrstu ferð í altjóða 
lesikanning, og úrslitini 
vístu, at danskir næmingar 
ikki lósu so skjótt og væl 
sum næmingar í øðrum av 
luttakaralondunum. Aftaná 
komu aðrar altjóða kanning­
ar. Fyrsta Pisa-kanningin, 
sum OECD skipaði fyri, var í 
2001. Og síðan er tað í stóran 
mun tilmæli frá OECD, sum 
hava myndað skúlapolitikkin 
í heimsins londum. Í 2006 
luttóku Føroyar fyri fyrstu 
ferð í Pisa-kanningini. Hesin 
ovurhugin at luttaka í altjóða 
sambærligum kanningum 
kom ikki av ongum, men 
var ein avleiðing av alheims­
gerðini, sum tók dik á seg, 
og sannføringini um, at allir 
tættir í samfelagnum, eisini 
útbúgvingarverkið, mugu 
brynjast til kappingina m.a. 
við Tikarabúskapirnar í 
Asiu. 

Sum ein liður í átakinum 
er í Danmark ásett, at 95% 
av ungdóminum skulu hava 
eina ungdómsútbúgving. 
Eitt mál sum tað gongst illa 
at náa, og sum setur nógvar 
ungdómar undir trýst at 
velja útbúgving, hóast hugur 
ella evni ikki samsvara valin­
um. Eitt annað átak var at 
seta ítøkilig mál fyri, hvat 
næmingar skulu duga á 
ymiskum floks/aldursstigum. 
Og sum framhald av hes­
um var umráðandi at finna 
og skjalfesta bestu undir­
vísingarhættir at náa ásettu 
málunum. 

Í Føroyum byrjaði sam­
svarandi námsætlanar­
arbeiðið í 2008, og í fólka­
skúlanum vóru nýggju 
námsætlanirnar settar í 
gildi í august í 2011. Tað er 
ov eintáttað at siga, at hetta 

bara var ein eftirgerð av 
donskum viðurskiftum, tí 
um somu tíð var neyðugt at 
taka nýggja próvtalsstigan í 
nýtslu, skuldu vit ikki verða 
eftirbátar á altjóða útbúgv­
ingarmarknaðinum. Abso­
lutti próvtalsstigin krevur 
neyv mál, so næmingurin 
kann metast í mun til ásettu 
málini og ikki t.d. í mun til 
floksfelagarnar. 

Tá námsætlanirnar, við 
neyvt ásettum málum vóru 
almannakunngjørdar, vóru 
fleiri lærarar, sum settu 
spurningin um, hvussu lær­
arar skuldu fyrihalda seg 
til næmingar, sum menn­
ingarliga vóru so fyri, at tað 
var órealistiskt og beinleiðis 
skaðiligt at trýsta hesar 
næmingar fram móti ásettu 
málunum, hóast floksstigið 
samsvaraði. Hesum kundi 
eingin ella var eingin at 
svara. 

Samstundis skortar 
ikki við ábendingum um, 
at økta áherðslan á fakliga 
innihaldið, m.a. orsakað av 
Pisa-kanningum og lands­
royndum, krøvini um at 
náa ásettum fakligum mál­
um og økta trýstið á ung­
dómar um í skundi at velja 
útbúgving, sæst aftur í úr­
skiljing av næmingum til 
serlig undirvísingartilboð og 
í øktum tali av ørkimlaðum 
ungdómun, sum ikki finna 
fótafesti í ráðandi rákinum. 
Alt hetta eygleiða lærarar 
dagliga, men stóri trupul­

leikin er, at eingin áhugi er 
í at samskifta á tí støði, sum 
lærarar vita er viðkomandi 
og neyðugt. 

Í kjalarvørrinum á nýggju 
námsætlanunum komu økt 
krøv um skjalfestan. Ivaleyst 
eru krøvini grundað á náms­
frøði, men eisini við einum 
íkasti av misáliti. Kravið um 
at partar av álagda skrivliga 
arbeiðinum skal handast 
skúlaleiðsluni til ásetta tíð 
kundi bent á tað seinna. Hetta 
er tó, tá saman um kemur, 
ikki so týdningarmikið. Tað, 
sum átti at fingið ávaringar­
klokkurnar at ringja, er, at 
stórur partur av fólkaskúla­
lærarunum metir seg hava 
fingið álagdar uppgávur 
uttan at arbeiðstíð í ársverk­
inum fylgir við, og enn verri, 
at lærarar hava kenslu av, at 
uppgávan í lítlan mun gagnar 
dagliga arbeiðinum og tí ikki 
geva meining.

Framvegis standa vit við 
spurninginum um, hvør 
hevur sagt at tað skal verða 
so. Brotini omanfyri kundu 
kanska bent á, at broyting­
arnar at kalla eru riknar inn 
á okkum úr Danmark og út­
heiminum annars, men hóast 
tað er tað neyðugt, at lærarar 
fáa spurningin svaraðan, um 
hvørjar grundgevingarnar 
fyri broytingunum eru. Tað 
er ein væl kend sannroynd, 
at útbúgvingarpolitisk átøk 
ikki neyðturviliga fremja 
læring. Er tað tað, sum er um 
at henda her?

Hvør hevur avgjørt, at 
tað skal verða so?

Musikkskúlaskipanin 
søkir eftir lærara at
byrja í august 2014
Starvið er tíðaravmarkað til skúlaárið 2014/2015.

20 tímar um vikuna í elbassi og kontrabassi í Nes 
Sóknar Musikkskúla, Musikkskúlanum í Vág um og í 
Tórshavnar Musikkskúla. 

Lokið prógv frá musikkkonservatorium krevst. Løn­
ar­ og setanarviðurskifti sambært sáttmála mill um 
Fíggjarmálaráðið og Føroya Musikk lærara felag. 

Umsóknarfreist: 30.06.2014. 

Umsókn, við prógvi og viðkomandi skjølum, skal 
sendast til:

Musikkskúlaskipan Føroya 
att: Martin Mouritsen, leiðari
Hoyvíksvegur 72, FO 100 Tórshavn
martin@mmr.fo tlf 216462
www.musikkskulin.fo

Tilmelding til ABRSM roynd í november 2006

Navn:

Bústaður:

Fartlf: tlf heima:  teldupostur:

Skal til roynd á stigi: ella:

ljóðføri:  musikklærari:

gjald á kr.  er flutt á konto 9181 492.283.4 hin:

Kostnaður: Próvroyndir:
Stig 1 ........................... kr. 375,00
Stig 2 ........................... kr. 405,00
Stig 3 ........................... kr. 420,00
Stig 4 ........................... kr. 490,00
Stig 5 ........................... kr. 505,00
Stig 6 ........................... kr. 585,00
Stig 7 ........................... kr. 675,00
Stig 8 ........................... kr. 745,00

Ummælisroynd fyri byrjarar (Preparatory Test) kr. 305,00
Ummælisroynd fyri vaksin – 21 ár og eldri (Performance Assessment) kr. 505,00
Serstakt blað er til Diploma, Licentiate og Fellowship

Lepin skal latast Musikkskúlaskipa nini á Hoyvíksvegi 72
fax 316991 • t-postur: martin@mmr.fo • tlf 316462 • fartlf 216462

Frágreiðing um royndirnar sæst á www.musikkskulin.fo

Gjald og tilmelding í seinasta lagi 22. september
(tilmelding og gjald eftir 22. september kemur ikki við)

(skriva týðiligt – stavsetingin kemur á prógvið)

(tal) (til »Preparatory Test« og »Assessment«)

Undirskrift

Musikkskúlaskipanin
Næmingar tekna seg sjálvbodnir, og støðutakan eigur at verða tikin í samráð við lærara.

Próvdómari frá enska metingarstovninum The Associated Board of the Royal Schools 
of Music í London kemur higar, og tulkur er til staðar.

Endamál
Royndirnar geva næmingi møguleika at seta sær ávegis mál, og at fáa eina meting 
eftir altjóða stigi.

Prógv verður givið, tá ið royndin er staðin.

Ummæli
Preparatory Test er ein roynd fyri yngri byrjarar, ið hava lært einar 9 mánaðir. Skrivligt 
viðmæli/ummæli fæst beinanvegin. 
Performance Assessment er fyri tónleikarar eldri enn 20 ár, bæði byrjarar og 
yrkisleikarar, sum ynskja eitt óheft professionelt ummæli beinanvegin, og eina samrøðu 
við próvdómaran.

Próvroyndir á stigunum 1, 2, 3, 4 og 5 eru skipaðar soleiðis:
• Næmingurin spælir trý sjálvvald stykkir av ABRSM lista, ið hann hevur lært seg 

frammanundan
• Næmingurin spælir teir tónastigar (skalair) og tríljómar (arpeggios), sum standa á 

ABRSM skránni
• Næmingurin spælir eitt stutt stykki, sum hann ikki hevur sæð frammanundan
• Ein partur av royndini fevnir um hoyrilæru. Næmingurin murrar ella syngur eina 

endurtøku og verður biðin at klappa antin puls ella melodirytmu. Frá 4. stigi syngur 
hann/hon nakrar tónar eftir nótum – á hægri stigum aðra av tveimum røddum frá 
blaðnum.

Miðnám á 6., 7. og 8. stigi
Royndirnar á stigunum 6-8 eru ájavnar miðnámsstigi. Fyri at melda til roynd á ljóðføri 
ella í sangi hægri enn á 5. stigi, skal skrivlig teoriroynd á 5. stigi vera staðin.

Teoriroyndir
Skrivligar royndir í musikkteori eru tríggjar ferðir um árið, í mars, juni og november. 
Royndirnar eru á enskum og undirvísingartilfarið somuleiðis.

Omanfyri 8. stig
Próvtøkurnar Diploma og Licentiate svara til ávikavist 1. og 3. ár á musikkkonservatorii, 
og Fellowship svarar til eina lokna konservatoriiútbúgving. Áttanda stig skal vera 
staðið áðrenn ein kann melda til – ella skal vísast til samsvarandi førleika.

Meira fæst at vita á www.musikkskulin.fo og hjá Martin Mouritsen, leiðara á tlf 216462 
tp: martin@mmr.fo

Musikkskúlaskipanin
Hoyvíksvegur 72 · 100 Tórshavn
tlf 316462 / 216462 · fax 316991
www.musikkskulin.fo

Royndir verða í november 2006


